
He kupu whakamahuki 
Ko tēnei kupu aratohu kaiako he rauemi hei āwhina i te kaiako ki te tiki i ngā kōrero hītori me ngā kaupapa matua mai i te waiata “Te Aurere” hei kaupapa ako mā ngā ākonga.

Ngā aronga
Ko ngā kaupapa matua ēnei ka kitea, ka rangona i roto i te roanga o te waiata o “Te Aurere”. Ko ēnei kaupapa ka noho hei aronga mō ngā mahi akoako, ka whakahāngai atu ki Te Marautanga o Aotearoa [TMoA]. Ko ngā rauemi, ko ngā ngohe, ka taka katoa mai i ēnei kaupapa matua:
•
Te Aurere 
· He waka hourua 

•
 Te whakatere waka 
Te hononga ki TMoA
Anei ngā wāhanga o TMoA me ngā whenu o ia wāhanga e hāngai ana ki ngā kaupapa matua o “Te Aurere”
Taumata 5–8 

	TMoA
	Whenu 

	Tikanga ā-Iwi
	Te Whakaritenga Pāpori me te Ahurea

	Pāngarau
	Te Ine me te Āhuahanga 

	Pūtaiao
	Te Ao Tūroa
	Ō Ahupūngao


Te Aurere Ngohe  
	TMoA 
	Whenu 
	 Whakamārama – Ngā mahi a te ākonga
	Kawenga 



	Tikanga ā-Iwi 
	Te Whakaritenga

Pāpori me te

Ahurea 
	Hekenukumai Busby 
Ko tā te ākonga mahi he rangahau i ngā kōrero e pā ana ki a Hekenukumai Busby me tana tārai i te waka o Te Aurere. Mā ngā ākonga e whiriwhiri ngā momo kōrero e hiahia ana rātou ki te whakapuaki i ā rātou haurongo. Ka oti ana i ngā ākonga te rangahau me te tuhi, ka tīpakohia e rātou ngā kupu matua kia pai ai te hanga “wordle”.
	Whakaaturanga 

He mahi takitahi.
Ka tū te ākonga ki te whakaatu me te whakamārama i tana “wordle” ki te akomanga. Ka āta whakamārama i ngā kupu i tīpakohia ai e ia mai i tana haurongo hei whakamānawa i a Hekenukumai Busby.  

	Pāngarau 
	Te Ine me te Āhuahanga
	Te Aurere 
Ko tā te ākonga mahi he rangahau i ngā wāhanga o te waka hourua o Te Aurere. Ka tā i tētahi tauira ahu-rua o te waka ki te pepa A2. Mā te ākonga te hoahoa e āta whakarite, māna ngā wāhanga e āta tā, e āta ine, ka whakaingoa ai i ngā wāhanga matua o te waka.   
	Pikitia ahurua 
He mahi takirua. 

Mā ngā ākonga tētahi tauira ahu-rua o te waka hourua e tā ki te pene, te pepa me ngā rauemi āwhina.  


	Pūtaiao 
	Te Ao Tūroa
	Tāne Mahuta  

He kaitārai waka te ākonga, kei te rapu ia i te rākau tika mō te tārai waka hourua hei whakatere ki te moana. Ko tana mahi he āta whakaaro ki te momo rākau ka topea e ia hei hiwi mō tōna waka, ka mutu, he whakamārama i ngā momo tikanga mō te tope rākau i te wao nui a Tāne. 
	Rīpoata
He mahi ā-rōpū.

Mā ngā ākonga tētehi rīpoata e tuhi. Ko ēnei ngā kaupapa matua o te rīpoata:
· Te momo rākau kua whiriwhirihia mō te tārai i te hiwi o te waka.
· Ngā take i whiriwhirihia ai tērā rākau. 
· Ngā tikanga tope rākau.


He rauemi tautoko 

Pukapuka

Evans, J. (2015). Heke-nuku-mai-nga-iwi Busby: Not Here by Chance. Wellington, NZ: Huia Publishers.

Mead, H. M. (2003). Tikanga Māori. Living by Māori values. Wellington: Huia Publishers.

Spiller, C., Barclay-Kerr, H., & Panoho, J. (2015). Wayfinding leadership. Ground breaking wisdom for developing leaders. Wellington: Huia Publishers.

White, J. (2011). The ancient history of the Māori, his mythology and traditions. Volume 5: Tai - nui. New York: Cambridge University Press.

Pae tukutuku
Te Aurere 
http://www.teaurere.org.nz/index.html
Te Aurere - A genuine voyaging canoe 

http://www.navigatortours.co.nz/Te_Aurere.html
Te Aurere – Te Arawai 

http://www.arawai.co.nz/Te_Aurere.html
New Zealand Māori crafts institute: Ngā kete tuku iho 
https://www.nzmaci.com/projects/waka-tapu/
Waka hourua
https://www.sciencelearn.org.nz/resources/633-waka-hourua
Rata and the tree / Rata me te rākau 

https://www.careers.govt.nz/resources/tools-and-activities/the-magic-of-myths/rata-and-the-treerata-me-te-rakau/
Te Ara – The Encyclopedia of New Zealand 
Story: Te Ngahere – Forest lore 

https://www.teara.govt.nz/en/te-ngahere-forest-lore/page-1
Tiriata 

Waka Huia – Hekenukumai Busby 

https://www.youtube.com/watch?v=T8uVWqI9aJM
Waka Huia part2 – Hekenukumai Busby 

https://www.youtube.com/watch?v=K7eWZ7E-cv8
Worldwide voyage – Te Aurere 

https://www.youtube.com/watch?v=rMtdMG0rILk
Te Aurere waka
 https://www.youtube.com/watch?v=UaIJ3PKjCqM
Waka hourua Ngohe 
	TMoA 
	Whenu  
	Whakamārama – Ngā mahi a te ākonga
	Kawenga 

	Tikanga ā-Iwi 
	Te Whakaritenga

Pāpori me te

Ahurea 
	Kaumoana

Ko tā te ākonga mahi he tuhi pukapuka mā ngā teina o ngā kura tuatahi e pā ana ki ngā kaumoana o tētehi waka hourua. Me āta whakamārama te ākonga i ngā momo haepapa o ia kaumoana o te waka hourua. 
	Pukapuka 

He mahi takitahi. 

Ka whakamahia e te ākonga te Storybird hei hanga i te pukapuka.  

	Pūtaiao 
	Ō Ahupūngao
	Te rā 

Ko tā te ākonga mahi, he whakamārama i ngā tikanga ahupūngao mō te whakatuwhera me te kati i te rā o tētehi waka. 
	He mahi autaua
Mahi takirua. 

Mā te ākonga e kimi tētehi kiriata i te ipurangi mō tētehi e whakatuwhera i te rā o tētehi waka. Ka whakangūtia te kiriata, ā, mā te ākonga ngā mahi o te kiriata e whakataki ānō nei he autaua ai. Ka whakamārama i ngā tikanga mō te whakatuwhera me te kati i te rā pērā i te:
· tōpana

· nekenga

· tauru

· kauwhiti



	Pāngarau 
	Te Ine me te Āhuahanga
	Kono 

Ko tā te ākonga mahi he rangahau i ngā momo kono, koromeke rānei ka whakamahia e ngā kaumoana ki runga i te waka hourua.  Me whakamārama hoki te ākonga i te tino take o ia kono.   


	Papa whakaatu kono 

He mahi ā-rōpū.

Mā te ākonga e whakaatu ngā kono e rima kua ākona e ia ki te papa whakaatu kono, ka kōrero ai mō ngā ingoa me ngā tikanga o ia kono.
Me whakatauira hoki te ākonga ki tōna akomanga i tōna mōhio ki te mahi i ngā kono kua whiriwhirihia e ia.


He rauemi tautoko 

Pukapuka 

Pawson, D. (2012). Knots: The Complete Visual Guide. London: DK Publishing. 
Dedekan, I. (2001). Sail & Rig Tuning. United Kingdom: Fernhurst Books.
Pae tukutuku

First class sailing 

https://www.firstclasssailing.com/sailing-knots.html
Slideshare – Explorers of the sunrise 

https://www.slideshare.net/karenvincent/explorers-of-the-sunrise-sj-l4-2014
Tiriata 
Imagine life aboard a traditional voyaging canoe

https://www.youtube.com/watch?v=eB4IfV3FsLg
Worldwide Voyage | Hikianalia Crew Training
https://www.youtube.com/watch?v=J98FFhBat_k
Traditional Sailing: Sesario Sewralur and the Alingano Maisu

https://www.youtube.com/watch?v=JIDWXBkL6yY
Hawaiian voyaging canoe sails around the world with retro navigating techniques
https://www.youtube.com/watch?v=SRarf0kWGK8
Hoisting Sail #throughglass

https://www.youtube.com/watch?v=kJKnGZOft9c
DRAGON HARALD FAIRHAIR: LAUNCHING - NAMING - HOISTING THE SAIL

https://www.youtube.com/watch?v=90uKGICMbAI


Te whakatere waka Ngohe 
	TMoA 
	Whenu 


	Whakamārama – Ngā mahi a te ākonga
	Kawenga 


	Tikanga ā-Iwi
	Te Wāhi me te Taiao
	Te taiao 

Ko tā te ākonga mahi he whakarongo ki te taiao. Ka rangahau ia i ngā pānga o te taiao ki te whakatere waka; he aha ngā tohu o te taiao e ū pai ai tētahi waka ki uta? 
	Pānui whakaahua 

He mahi takitahi.

Mā te ākonga e waihanga tētahi
pānui whakaahua e whakamārama 

ana i ngā tohu o te taiao. Ka taea e

ia tēnei pānui te mahi mā te rorohiko, mā te tuhi, mā te tā rānei. 

Me whai whakaaro te ākonga ki

ēnei kaupapa:

· ngā manu

· ngā kapua 

· ngā hau 
· te moana 

· Tama nui te rā.



	Pūtaiao
	Te Ao Tūroa
	Whetū 

Ko tā te ākonga mahi he rangahau i ngā whetū ka whakamahia e te kaiwhakatere hei ārahi i tōna waka hourua i runga i te moana. 


	Tuhinga

He mahi takirua. 

Mā te ākonga e whiriwhiri te momo whetū, te momo kāhui whetū rānei e hiahia ana  ia ki te rangahau.  Ka tuhi i tētehi tuhinga e whakamārama ana i ngā mea kei raro iho nei:

· te ingoa o te whetū

· te tikanga o te ingoa

· te takotoranga o te whetū

· te hāngai o te whetū ki te mahi whakatere waka. 



	Pāngarau 
	Te Ine me te Āhuahanga
	Waka hourua  

Mai i ngā kōrero kua rangahaua e te ākonga mō Te Aurere, ko tā te ākonga mahi he hanga i tētehi tauira ahu-toru o tētehi waka hourua iti. Mā te tauira ngā rauemi e rapu hei hanga i tōna waka hourua, ka taea hoki e te ākonga ētehi wāhanga o te waka te panoni, mehemea he whakaaro hou ōna e pai ake ai te rere o tōna waka.  Engari, me kaua e whai hangarau o nāianei tēnei waka.  
	Whakatere waka hourua

He mahi ā-rōpū.

Me whakamārama te rōpū i ngā wāhanga o te waka hourua, me te take i whiriwhiritia ai e rātou ngā momo rauemi hei hanga i te waka.  Ka mutu ana ngā whakamārama, mā te rōpū te waka hourua e whakatere ki te wai.   


He rauemi tautoko 
Pukapuka 
Best, E. (1976). The Maori canoe. Wellington : Government Printer.

Evans, J. (2009). Nga Waka O Nehera: The First Voyaging Canoes. Auckland: Libro International.

Moore, P. (2001). Stargazing: Astronomy Without a Telescope. London : Cambridge University Press.

Pae tukutuku

Finishing the whare wānanga at Aurere – Waka hourua 

 http://www.finishthewhare.nz/Waka_hourua.html
Hawaiian voyaging traditions 

 http://archive.hokulea.com/ike/kalai_waa/hokulea_photo_gallery.html
Hokule’a – Worldwide journey 

 http://www.staradvertiser.com/hokulea/
Science learning Hub 

https://www.sciencelearn.org.nz/images/701-te-aurere
Te Ara – The encyclopedia of New Zealand

Canoe Navigation 

https://teara.govt.nz/en/canoe-navigation/page-2
Navigating by the stars
https://www.teara.govt.nz/en/diagram/2220/navigating-by-the-stars
Māori star compass

https://www.teara.govt.nz/en/diagram/2222/maori-star-compass
Navigation (Māori)

http://manyanswers.co.nz/topic-navigation-maori-1705.aspx
Tiriata 
VOS1-16 Full Episode - Navigation and Traditional Sailing – Visual clues of navigation

https://www.youtube.com/watch?v=CR-gcJxPXWQ
VOS2-19 Full Episode - Voyaging Experts Talk Story

https://www.youtube.com/watch?v=W-YnIlF6FTI
Hokulea: How to navigate without instruments

https://www.youtube.com/watch?v=dla3RoQo37M
The Art of The Tautai: Polynesian Wayfinder

https://www.youtube.com/watch?v=joP-v7NxQZU
Te whakarauora i te whakatere waka ki tō hapori 
Te haere ki te ako 
Tuatahi me noho ki ngā rekereke o te hunga mōhio. Me toro atu ki ngā tāngata mōhio ki ēnei tikanga tuku iho. Me haere ki te toro i ngā kaiwhakatere, me haere ki te toro i ngā kaumoana, me haere ki te toro i ngā kaihoe kei tō hapori ki te ako, ki te whai mātauranga, ki te whai wheakotanga i roto i ēnei mahi. Mehemea kāore he tāngata pēnei i tō hapori, haere ki te kimi i wāhi kē, haere ki te ako i ēnei tikanga me ēnei mahi i runga i te mōhio ka whakahokia ake ēnei mātauranga ki tō hapori. 
Te whakahoki mai ki tō hapori
Inā mutu te ako i ēnei tikanga, me hoki ki te whakatū wāhi hei whakaū i ēnei akoranga kia hōrapa ai ēnei mātauranga ki tō hapori; he wānanga, he kura, he karapu rānei, he wāhi whakaopeope i te hunga hiakai ki te ako. Kia tīmata tuatahi pea ki ngā mahi waka ama kia waia haere te hapori ki te hoe me te urungi waka. Kia waia hoki rātou ki ngā momo wāhanga o te waka; te hiwi, te ama me ngā kiato. Katoa ēnei pūkenga ka noho hei tūāpapa mō ngā mahi whakatere waka hourua.  Ā tōna wā ka whanake ki te hanga waka hourua me te ako i ngā āhuatanga katoa mō tēnei mahi. Ko te akomanga pai mō te whakarauora, me te rongo i ngā āhuatanga o te whakatere waka, ko te moana. 

Te whakarauora i te whakatere waka 
Mutu ana te āta whakatau i ēnei mahi me te āta ako i ēnei tikanga, me tīmata te tārai i tō waka, ka tīmata pea tō whakahaere hōtaka whakatere waka. Ko ngā momo hōtaka ka hāngai katoa ki ngā mahi kaumoana me ngā mahi whakatere. Ka tīmata tō whakarite ki te tere i ngā moana. 
Te Aurere

